
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
 সামলে নিলুম। আর একটু হেলেই বুদ্ধিমানের মতো বলতে যাচ্ছিলুম, আগাগোড়া স্বপ্ন। সব মাটি হোত। এখন থেকে পাল্লারামকে নিয়ে উঠে পড়ে লাগতে হবে যেমন ক’রে পারি। স্বপ্ন যখন বিধাতা ভাঙেন নালিশ খাটে না। আমরা ভাঙলে বড়ো নিষ্ঠুর হয়।

 পুপুদিদি বল্লে, দাদামশায়, ওদের দুজনের বিয়ে হেলো কি না বললে না তো কিছু।

 বুঝলুম বিয়ে হওয়াটা জরুর দরকার। বল্লুম, বিয়ে না হয়ে কি রক্ষা আছে।

 তারপরে তোমার সঙ্গে ওদের দেখা হয়েছে কি।

 হয়েছে বৈ কি। তখন ভোর সাড়ে চারটে, রাস্তার গ্যাস নেবেনি। দেখলুম, নতুন বৌ তার বরকে ধরে নিয়ে চলেছে।

 কোথায়।

 নতুন বাজারে মানকচু কিন্তে।

 মানকচু!

 হাঁ, বর আপত্তি করেছিল।

 কেন।

 বলেছিল, অত্যন্ত দরকার হোলে বরঞ্চ কাঁঠাল কিনে আনতে পারি, মানকচু পারব না।

 তারপরে কী হোলো।

 আনতে হোলো মানকচু কাঁধে করে।

 খুসি হোলো পুপু, বল্লে, খুব জব্দ!

		 এই পাতা শেষ সম্পাদিত হয়েছে ১৮:৫০টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

